AdVYH

Nork hartu ditu nire betaurrekoak?

Denok ditugu gauza batzuk askotan galtzen ditugunak, eta horrek, jakina, asko
amorrarazten gaitu. Kontu horren inguruan arituko gara jarduera honetan, irratiko
programa batean oinarrituta.

Ariketa hauek egin ditzakezu:

- Ea entzundako zerrenda eta zuk prestatutakoa zer neurritan datozen bat ikusi.

- Ulermen-galderei erantzun, eta galdu dugun zerbaitekin lotutako pasadizo bat
kontatu.

- Disgustua edo haserrea adierazteko espresioekin esaldiak osatu.

- Sarri galtzen ditugun gauzei buruz hitz egin eta konponbidea jarri.

Askotan galtzen ditugun gauzen zerrenda
Elkartu lagun batekin eta egin zerrenda bat normalean jendeak
galtzen dituen gauzekin: giltzak... Ondoren entzun audioa.

1. Zenbat gauzatan etorri dira bat zuen zerrenda eta irratikoa?

2. Bi gauza aipatzen dituzte grabazioan objektuak ez direnak. Zein? https://labur.eus/OlveN

. . - @
3. Bukaeran, entzule batek kontatzen du janari bat prestatu zuela familiako
baten etxera eramateko. Zer prestatu zuen? Eraman al zuen azkenean? ’/

euskadi
irratia

Ze amorru ematen didan!

Zerbait galtzen dugunean, espresio batzuk erabiltzen ditugu gure haserrea edo disgustua adierazteko.
Hemen dituzu espresio batzuk grabazioan entzundakoak; ez daude osorik, ordea. Osatuko al dituzu?

Aukerak:

betiko tokian daudela. / zer egiten dudan. / Oso urduri jartzen nau / Agertzen direnean, / erotu egiten gara. / beste
bati botatzen diogu: nork hartu ditu? / da posible! / galtzerdiena. Nora joaten dira? / da! / ematen duen, gainera!

1. Ze amorrua

2. lzugarria

3. Ez dakit

4. Baina nola

5. kontu horrek: giltzak galtzeak.
6. Errua beti

7. Azkenean, konturatzen zara

8. a ze lasaitua!
9

. Mugikorra galtzen baldin badugu,

10. Etxe guztietako misteriorik handienetakoa da


https://labur.eus/0lveN
http://www.ikasbil.eus/
https://labur.eus/0lveN

Trikimailuak gauzak ez ahazteko
Pentsatu pixka batean eta idatzi gehien galtzen dituzun bizpahiru gauza. Aurkitu taldean zure antzeko
zerrenda daukatenak eta taldetxoa osatu. Komentatu puntu hauek:

- Kontatu askotan galtzen dituzuen gauzak zein diren eta nola erreakzionatzen duzuen (1).

- Komentatu zer trikimailu erabiltzen duzuen edo zer egin daitekeen gauza horiek ez ahazteko. Aurkeztu
ondorioak taldearen aurrean.

Holako esaldiak erabil ditzakezu:

- Nik askotan galtzen nuen mugikorra. Horregatik, iPhone bat erosi nuen eta horrek sistema bat dauka erraz lokalizatzeko.

(1) Zure erreakzioak kontatzeko, hemen dituzu aurreko ariketan azaldutako espresio
batzuk:

1. Ze amorrua ematen duen, gainera.

2. Izugarria da!

3. Ez dakit zer egiten dudan.

4. Nola da posible!

5. Oso urduri jartzen gaitu kontu horrek: giltzak galtzeak.

6. Errua beti beste bati botatzen diogu: nork hartu ditu...?

7. Azkenean, konturatzen zara ba betiko tokian daudela.

8. Agertzen direnean, a ze lasaitua!

9. Mugikorra galtzen baldin badugu, erotu egiten gara.

10. Etxe guztietako misteriorik handienetakoa da galtzerdiena. Nora joaten dira



http://www.ikasbil.eus/

Zuzenketa-orria

1. Zenbat gauzatan etorri dira bat zuen zerrenda eta irratikoa?

2. Bi gauza aipatzen dituzte grabazioan objektuak ez direnak. Zein?

Birjintasuna eta pazientzia

3. Bukaeran, entzule batek kontatzen du janari bat prestatu zuela familiako
baten etxera eramateko. Zer prestatu zuen? Eraman al zuen azkenean?

Kroketak. Ez, autobusean ahaztu zitzaizkion.

Ze amorru ematen didan!

1. Ze amorrua (ematen duen, gainera!)

2. lzugarria (da!)

3. Ez dakit (zer egiten dudan.)

4. Baina nola (da posible!)

5. (Oso urduri jartzen nau) kontu horrek: giltzak galtzeak.

6. Errua beti (beste bati botatzen diogu: nork hartu ditu?)

7. Azkenean, konturatzen zara(betiko tokian daudela.)

8. (Agertzen direnean,) a ze lasaitua!l

9. Mugikorra galtzen baldin badugu, (erotu egiten gara.)

10. Etxe guztietako misteriorik handienetakoa da (galtzerdiena. Nora joaten dira?)

AdVYH

Transkripzioa

MANU ETXEZORTU KAZETARIA. ... birjinitatea galdu nuen...

IDOIA TORREGARAI. Hara, hori...

MANU ETXEZORTU KAZETARIA. Eta horrek ez dit batere penarik ematen. (barreak)
MANU ETXEZORTU KAZETARIA. Bueno, erraz galtzen ditugun gauzak, Idoia. Beste bat.

IDOIA TORREGARAI. Bai, bai. Beste bat, eta nik uste giltzak baino oraindik ere larritasun gehiago ekartzen diguna da
mugikorra.

MANU ETXEZORTU KAZETARIA. Mugikorra.

IDOIA TORREGARAI. Mugikorra galtzen baldin badugu...
MANU ETXEZORTU KAZETARIA. O, akabo!

IDOIA TORREGARAI. Hor erotu egiten gara.

MANU ETXEZORTU KAZETARIA. Akabo, gureak egin du!
IDOIA TORREGARAI. Badirudi...

MANU ETXEZORTU KAZETARIA. Bizitza bukatzen da.
IDOIA TORREGARAI. Hori da!

MANU ETXEZORTU KAZETARIA. Apokalipsia.

IDOIA TORREGARAI. Bai. Bai. Bai.

MANU ETXEZORTU KAZETARIA. Diru-zorroa, zer?

IDOIA TORREGARAI. Bai. Hau ere bada rankinean nahiko larritasun ekartzen digun beste kontu bat da. Batez ere ba hori,
diruagatik noski. Baina gehiago da NAN txartelak edo berritu egin behar direnean...

MANU ETXEZORTU KAZETARIA. Bai.
IDOIA TORREGARAI. Edo nik zer dakit, gidabaimena ere...
MANU ETXEZORTU KAZETARIA. Beste klasiko bat: galtzerdiak.

IDOIA TORREGARAI. Bai. Bai. Nik uste dut etxe guztietako misteriorik handienetakoa dela. Nora joaten dira galdutako
galtzerdi horiek?

MANU ETXEZORTU KAZETARIA. Hori da.

IDOIA TORREGARAI. Beste kontu bat da boligrafoena. Boligrafoena da benetan, ez dakit zer egiten dudan, e! Beti galtzen
ditut edo beti kentzen dizkidate...

MANU ETXEZORTU KAZETARIA. Hara, galtzen dira!

IDOIA TORREGARAI. Gainera badaude boligrafo batzuk kutunak-edo dituzunak. Tinta polita edo erraz idazten duelako...
MANU ETXEZORTU KAZETARIA. Bai.

IDOIA TORREGARAI. Eta klaro, beti gelditzen zara... Niri beti gertatzen zait azkenean ez daukadala boligrafo horietakoa...
MANU ETXEZORTU KAZETARIA. Bai.

IDOIA TORREGARAI. ...eta beti zein geratzen dira? Ba boligrafo gorriak eta berdeak.

MANU ETXEZORTU KAZETARIA. Hori da.

IDOIA TORREGARAI. Zeinek idazten du horiekin?Eta gero...

MANU ETXEZORTU KAZETARIA. Bukatzeko, rankinaren...

IDOIA TORREGARAI. Bai. Bai. Ze gure etxean behintzat...

MANU ETXEZORTU KAZETARIA. ...gainaldean...

IDOIA TORREGARAI. Urrutiko aginduak galdu egiten dira.

MANU ETXEZORTU KAZETARIA. Telebistako mandoak.

IDOIA TORREGARAI. Bai. Bai. Ematen du bizitza propioa daukatela. Bestela, nola posible da beti sofa-inguruan uzten
duzula...

MANU ETXEZORTU KAZETARIA. Bai.
IDOIA TORREGARAI. ...eta bat-batean agertzen dira sukaldeko mahaian, edo ez dakit nongo apaletan.

MANU ETXEZORTU KAZETARIA. ...idatzi du: “Amaginarrebaren etxera bazkaltzera nindoan nik prestatutako kroketa-
bandejarekin. Autobusean ahaztu nituen kroketak, eta esku-hutsik agertu!

IDOIA TORREGARAI. Ai, ama!
MANU ETXEZORTU KAZETARIA. Geroztik Eguberrietako otorduetan beti txantxa egiten didate.

